
Аннотация: Ушбу тезисда жисмоний тарбия дарсларида таълим жараёнини замонавий 

ахборот техологияларни жорий этиш йўли билан такомиллаштириш ва амалга ошириш бўйича 

фикр мулоҳазалар келтирилган. 

Калит сўзлар: технология, машина, компьютер, алгоритм, педагогик дастур. 

 

Ахборот технологияси ва техник воситалар самарасини белгилайдиган дидактик 

материаллардан кенг фойдаланиш замонавий педагогик технологияларнинг асосий белгиларидан 

биридир. Ҳозирги замон ахборот технологияларининг асосини қуйидаги фан - техника ютуқлари 

ташкил этади:  

а) ахборотнинг машина ўқийдиган тушунчаларда жамлаш муҳитининг пайдо бўлиши 

(кинофильмлар, магнит дисклар);  

б) ахборотни ер шарининг исталган нуқтасига вақт ва масофа бўйича муҳим чеклашларсиз 

етказишни таъминловчи алоқа воситаларининг ривож-ланиши, аҳолининг алоқа воситалари билан 

кенг қамраб олиниши (радио эшиттириш, телевидения, маълумотларни узатиш тармоқлари, 

сунъий йўлдош алоқаси, телефон);  

в) ахборотни компьютерлар ёрдамида берилган алгоритм бўйича автоматлаштирилган 

ишлаб чиқиш имконини ошириш.  

Бугунги кунда жисмоний тарбия таълимини ахборотлаштиришда асосий йўналиш турли 

ўқув фанлари бўйича педагогик дастур воситаларини яратишдан иборат бўлиб қолди. Аммо 

мавжуд ва ишлаб чиқилаётган компьютер техникаси базасидаги педагогик дастур воситалари 

ўқитиш нуқтаи-назаридан таълим сифатида муҳим силжишларга олиб келиши мумкин.  

Таълим технологиялари доимо ахборотли бўлган, чунки улар турли хил ахборотни сақлаш, 

узатиш, фойдаланувчиларга етказиш билан боғлиқ. Таълим жараёнида ахборот технологияларини 

амалга оширилиши қуйидагиларнинг мавжуд бўлишини тақозо этади, яъни таълимнинг техник 

воситалари сифатида компьютерлар ва коммуникация воситалари, таълим жараёнини ташкил 

этиш учун унга мос тизимли ва амалий дастур таъминоти, таълим-тарбия жараёнида янги ўқув 

техника воситаларини татбиқ этиш бўйича мос услубий ишланмалар. Ўқитишнинг янги ахборот 

технологиялари талабанинг эмас, у энг аввало педагогнинг технологиясидир. Педагог ахборот 

технологияларини қўллаб дарсга тайёрланади, дарсни ташкил қилади, талабалар билимини 

назорат қилади ва таълим мазмунини такомиллаш-тиришда компьютерлаштиришнинг энг юқори 

даражаси - янги ахборот технологияларини таълим жараёнига олиб киришдан иборат бўлади.  

Ахборот технологиялари, компьютерлаштириш ва компьютер тармоқлари негизида 

жисмоний тарбия таълими жараёнини ахборот билан таъминлашни ривожлантириш 

компьютерлаштиришнинг ҳар иккала йўнали-шини ҳам ривожлантириб бориш билан бевосита 

боғлиқдир. Бунинг учун шу соҳада қабул қилинган меъёрий - ҳуқуқий ҳужжатларга асосланган 

ҳолда узлуксиз таълим тизимини ҳамма босқичларида “компьютерлаштириш концепцияси” 

яратилиши лозим. Компьютерли технологиялар дастурли ўқитиш ғояларини ривожлантиради, 

замонавий компьютерлар ва телекомму-никацияларнинг ноёб имкониятларибилан боғлиқ 

таълимнинг тадқиқ қилинмаган янги технологик вариантларини очади. Таълимнинг компьютерли 

технологиялари - бу таълим олувчига ахборотни тайёрлаш ва узатиш жараёни бўлиб, уни амалга 

ошириш воситаси компьютердир, яъни талабаларда ахборот билан ишлаш маҳоратини 

шакллантириш, коммуни-катив қобилиятларини ривожлантириш, “ахборотлашган жамият” 

шахсини тайёрлаш, таълим олувчиларнинг ўзлаштириш имкони даражасидаги етарли миқдорда 

ахборот билан таъминлаш,талабаларда тадқиқотчилик маҳоратини, оптимал қарорлар қабул 

қилиш маҳоратини шакллантиришдир.  

Демак, жисмоний тарбия таълими жараёнига замонавий ахборот технологияларининг жорий 

этилиши қуйидаги имкониятларни келтириб чиқаради:таълим жараёнини, талабаларнинг аниқ 

тайёргарлик даражасини, қобилиятларини, янги материални ўзлаштириш суръатини ва 

қизиқишини ҳисобга олиб кўпроқ индивидуал равишда ёрдам бериш; талабаларнинг билиш 

фаолиятларини кучайтириш, уларнинг ўзини - ўзи такомиллаштириш, таълим ва касбга 

қизиқишларини шаклланишига интилишларини қўллаб-қувватлаш ва ривожлантириш;таълим 

жараёнида фанлараро алоқаларни кучайтириш, борлиқ ҳодисаларини комплекс ўрганиш; таълим 

жараёнининг мослашувчанлиги, омилкорлиги, ташкил топиш шакллари ва усулларини 

такомиллаштириш ҳисобига уни доимий ва динамик янгилаш; барча таълим муассасаларида 

ўқитишнинг муаммоли ва компьютер воситаларидан ҳамда виртуал стендлардан фойдаланиш; 

таълим жараёнининг технологик базасини ҳозирги замон техник воситаларини жорий этиш йўли 

билан такомиллаштириш. 

Хулоса қилиб айтиш мумкинки, агар технологик занжирни ташкил этувчи жараёнлар, улар 

орасидаги ахборот алмашинувини ташкил этиш ва уларни уйғунлаштиришда компьютерлардан 

фойдаланиш имконияти яратилса, ҳар қандай технологиянинг самарадорлиги ортади ҳамда бу 

технологияларни жисмоний тарбия дарсларига қўллаш юқори натижалар бериши кўзда тутилади.  

